
राष्ट्रीय राजमार्गों पर हाईवे विलेज/नेस्ट्स
3931. श्रीमती विजिला सत्यानंतः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार राष्ट्रीय राजमार्गों के प्रत्येक 50 कि॰मी॰ पर पार्किंग, खानपान, शौचालय, विश्राम कक्ष और एटीएम जैसी सुविधाएं प्रदान करने पर विचार कर रही है;

(ख) यदि हां, तो तत्संबंधी ब्यौरा क्या है;

(ग) क्या देश भर में लगभग 1000 ‘हाईवे विलेज’ और छोटे ‘हाईवे नेस्ट्स’ की परिकल्पना की गई है, जहां भारतीय राष्ट्रीय राजमार्ग प्राधिकरण तथा निजी पणधारकों द्वारा सरकार द्वारा अनुमोदित स्तर की सेवाएं प्रदान की जाएंगी;

(घ) क्या राष्ट्रीय राजमार्गों के पास 183 ऐसे स्थान विकसित करने के लिए पहले ही निविदा आमंत्रित करने की प्रक्रिया शुरू होकर पूरी भी हो चुकी है; और
(ङ) यदि हां, तो तत्संबंधी ब्यौरा क्या है? 
उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) एवं (ख):
 जी, हां। मंत्रालय राष्‍ट्रीय राजमार्गों की प्रत्‍येक 45-60 किमी लंबाई पर मूलभूत मार्गस्‍थ सुविधाएं प्रदान करने की योजना बना रहा है। इन सुविधाओं में कारों, बसों और ट्रकों के लिए पार्किंग, रेस्‍टोरेंट/फूड कोर्ट, ढाबा, ईंधन स्‍टेशन, छोटी मरम्‍मत दुकान, यात्रियों के लिए रेस्‍ट रूम, चालकों के लिए डोरमेटरी, विविध फुटकर मदों की बिक्री के लिए कीओस्क आदि सम्‍मिलित हैं जिनका लक्ष्‍य विशिष्‍ट सड़क प्रयोक्‍ता है जैसे यात्रियों और भारी वाहन चालकों के लिए टाइप-। व्‍यापक सुविधा, केवल यात्रियों को लक्षित करके टाइप-2 सुविधा और केवल ट्रक चालकों को लक्षित करके टाइप-3 सुविधा। 
(ग):
सरकार ने भारतीय राष्‍ट्रीय राजमार्ग प्राधिकरण द्वारा प्रदान की जानी वाली सेवाओं के समरूप मानकों से देश भर में हाईवे विलेज और छोटे हाईवे नेस्ट्स की परिकल्पना की है जिसमें राष्ट्रीय राजमार्गों के पास 2 हेक्‍टेअर से अधिक क्षेत्रफल की भूमि वाले निजी भू-स्‍वामी/उद्यमी, व्‍यक्‍ति  भाग ले सकते हैं। इन सुविधाओं की व्‍यवस्‍था किया जाना एक सतत प्रक्रिया है। 
(घ) एवं (ड.):
जी, नहीं। तथापि, भारतीय राष्‍ट्रीय राजमार्ग प्राधिकरण ने हाईवे विलेज की स्‍थापना के लिए चरण-। एवं ।। के अंतर्गत 64 स्‍थानों के लिए निविदाएं आमंत्रित की हैं।
(*****
